
Lan-inguruneko harremanak
Curriculum-proiektua

Lan-inguruneko harremanak
1. Sarrera
Lanbide Heziketako Prestakuntza Zikloetako irakasle ororen lan eta helburu nagusia hau da: ikasleei ahalik jakintza gehien transmititzea, ikasketak amaitzean aurkituko duten lan-munduari buruz. Hori dela-eta, lan-ingurunean aurkituko dituzten pertsonen arteko harremanei eta enpresa-politikei buruzko jakintza guztia ikasleei transmititzeaz gain, lan-ingurunean moldatzen eta arrakasta profesionala lortzen lagunduko dieten balioak eta jarrerak transmititu behar dizkie irakasleak, hori guztia baita Lan-inguruneko harremanak zehar-irakasgaiaren eginkizun eta premisa nagusia. Betiere, balio anitzeko ikuspegia erabili behar da, ikasleen adimen kritikoa suspertzeko, gerta daitekeen edozein egoerarako prestatuta egon daitezen.
Zehar-modulu hau, jarraian adieraziriko proiektuan gauzatua, martxoaren 5eko 362/2004 Errege Dekretuan ezarri zen eta MACMILLANen testuan garatzen da, ikasleei honako helburu hauek lortzen laguntzeko: lan-ingurunera egokitzea, komunikazio-prozesuen jakintza sakona eskuratzea eta izan ditzaketen arazoei aurre egiten jakitea.
Horretarako, gatazkak aztertuko dituzte eta gatazkei aurre egingo diete, moduluan ikasitako negoziazio-tekniken bidez; erabakiak autonomiaz hartzen eta erabaki horien ondorioen erantzukizuna bere gain hartzen ikasiko dute; emoziozko adimeneko lidergoaz jabetuko dira; lan-bileretako parte-hartzaile aktibo bihurtuko dira; eta lan-inguruneko prozesu guztietan motibazioak zenbateko garrantzia duen ohartuko dira. Izan ere, epe laburrean, lan-munduan sartuko dira eta parte-hartze garrantzitsua izango dute mundu horretan.
Lan-inguruneko harremanak moduluaren iraupena adierazita dago lege-xedapenetan: 65 ordutan ematekoa da (astean bi ordu); betiere, ikastetxearen antolaketa eta funtzionamendua kontuan hartuta. 

Prestakuntza Zikloetan zehar-modulu honetarako eskatzen diren gaitasunak abiapuntu hartuta, eta ezarritako gutxieneko prestakuntza-helburuei erreparatuta, curriculum-proiektu honetan moduluaren helburu orokorrak, jarrerazko edukiak, ebaluazio-irizpideak eta edukien denbora-banaketa adierazten dira. 

2. Moduluaren helburu orokorrak
Helburu horiek amaierako gaitasunetan adierazten dira. Hauek dira: 

1. Lan-inguruneko komunikazio-teknikak deskribatzea eta eraginkortasunez erabiltzea, jarraibideak eta informazioa jasotzeko eta igortzeko, ideiak edo iritziak trukatzeko, atazak esleitzeko eta proiektuak koordinatzeko. 
2. Lan-ingurunean sorturiko gatazkak aztertzea eta gatazka horiei aurre egitea; bai eta konponbideak eskaintzea ere, negoziazioaren bidez eta taldeko kide guztiek arazoa detektatzen parte hartzen dutela. Balio-judizioak ez egiten saiatu behar da eta, gatazka konpontzean, alda daitezkeen alderdietan zentratu behar da.
3. Erabakiak hartzea, erakundearen helburuei jarraiki; erabakiak hartzean, zer arrazoi direla-eta hartzen diren kontuan hartzea, bai eta izan daitezkeen konponbideei buruz besteek zer iritzi duten kontuan hartzea ere. 
4. Lider eraginkorra izatea, norberaren eskumen profesionalen baitan, eta estilo egokiena hautatzea egoera bakoitzerako. Halaber, pertsonen banakako portaeraren balorazioa egitea, ikuskaritza- eta kontrol-sistemen bidez. 
5. Bilerak zuzentzea, moderatzea eta/edo bileretan parte hartzea, eta bileretan lankidetza aktiboa izatea edo parte-hartzaileen lankidetza lortzea. Lortu nahi diren helburuak hartu behar dira abiapuntutzat, eta lan-taldeak zuzentzeko eta dinamizatzeko teknikak aplikatu behar dira.
6. Lan-inguruneko motibazio-prozesua sustatzea. Horretarako, hobekuntzak sustatzea lan-giroan, bai eta enpresen helburuekiko pertsonen konpromisoa areagotzea ere.
3. Amaierako gaitasunak eta ebaluazio-irizpideak
AMAIERAKO 1. GAITASUNA
Komunikazio-teknikak eraginkortasunez erabiltzea, jarraibideak eta informazioa jasotzeko eta igortzeko.


Amaierako gaitasun horrekin lotutako ebaluazio-irizpideak hauek dira:
· Komunikazio-prozesuetako oinarrizko elementuak deskribatzea.
· Komunikazio-prozesuetako etapak sailkatzea eta etapa horien ezaugarriak adieraztea.
· Komunikazioa eragozten duten oztopoak eta interferentziak identifikatzea.
· Kasu praktikoetan, jarraibideak jasotzean, jarraibideen edukia aztertzea eta hauek bereiztea: 

· jarraibidearen helburu nagusia; 

· jarraibidea betetzeko autonomia-maila; 

· lortu behar diren emaitzak;
· nor informatu behar den;
· jarraibidea bete al den nork, nola eta noiz kontrolatu behar duen.
· Zenbait ataza, eragiketa edo mugimendu egiteko agindu praktikoak ematea, eta komunikazio horren eraginkortasuna egiaztatzea.
· Egoeren deskribapen zehatza egiteko eta hizkuntza behar bezala erabiltzeko interesa izatea.
AMAIERAKO 2. GAITASUNA
Lan-taldeetan sorturiko gatazkei aurre egitea eta arazo horiek konpontzea, horretarako dituzten eskumenen baitan.
Amaierako gaitasun horrekin lotutako ebaluazio-irizpideak hauek dira:
· Zenbait kasu praktikotan, gatazka sortzen duten arazoak, faktoreak eta kausak identifikatzea.
· Negoziazioaren kontzeptua eta elementuak definitzea.
· Gatazkei konponketa bilatzeko irmotasuna eta pertseberantzia adieraztea.
· Datuen eta iritzien artean bereiztea.
· Norberaren eta besteen jarreretan, arrazoiak eta argudioak eskatzea.
· Gatazka bat konpontzeko eginiko prozesua eta lorturiko emaitzak txukun eta argi azaltzea.
· Negoziazio-egoera batean izan daitezkeen jokabide-motak eta jokabide horien eraginkortasuna identifikatzea. 
· Talde bateko kideen arteko presioak eta interesak harmonia onean gainditzea.
· Erakunde bateko zuzendaritzaren eta langileen iritzi eta interesen artean izan daitezkeen aldeak azaltzea.
· Besteen iritziak errespetatzea, eta norberaren ideiekin bat ez datozen jarrera, pentsamendu eta ideiekiko jokabide tolerantea izatea.
· Une oro arduraz eta koherentziaz jokatzea.
Amaierako gaitasunak
EBALUAZIO-IRIZPIDEAK
AMAIERAKO 3. GAITASUNA
Talde-lanean jardutea eta, hala badagokio, lan-taldearen beharrak aurretik ezarritako helburu, politika eta/edo irizpide batzuen arabera integratzea eta koordinatzea.


Amaierako gaitasun horrekin lotutako ebaluazio-irizpideak hauek dira:
· Talde baten funtsezko funtzionamendu-elementuak nahiz taldearen dinamika alda dezaketen faktoreak deskribatzea. 
· Talde-lanak banako lanaren aldean dituen abantailak azaltzea.
· Talde-lanerako estiloak aztertzea.
· Lan-taldeen garapen-faseak deskribatzea.
· Talde bateko kideen tipologia identifikatzea.
· Lan-taldeek beren funtzionamendu-bizitzan izaten dituzten arazo ohikoenak deskribatzea. 
· Taldeetako erabaki-hartzeko prozesuak deskribatzea: parte-hartzea eta adostasuna. 

· Talde batean integratzea eta taldera egokitzea: kasuan kasu, lankidetzan aritzea, taldea zuzentzea edo jarraibideak betetzea.
· Lan-taldeen dinamizaziorako teknikak aplikatzea.
· Adostasuna behar duen lan batean edo erabaki-hartzeko prozesu batean parte hartzea.
· Taldeak onarturiko arauekin adostasuna adieraztea.
AMAIERAKO 4. GAITASUNA
Bilerak moderatzea eta/edo bileretan parte hartzea, eta bileretan lankidetza aktiboa izatea edo parte-hartzaileen lankidetza lortzea.


Amaierako gaitasun horrekin lotutako ebaluazio-irizpideak hauek dira:
· Zer motatako bilerak dauden eta zer funtzio betetzen duten deskribatzea.
· Bileretako parte-hartzaileen tipologia identifikatzea.
· Bileren etapak deskribatzea.
· Bilerak moderatzeko teknikak aplikatzea.
· Norberaren ideiak argi eta labur adieraztea.
AMAIERAKO 5. GAITASUNA
Motibazio-prozesua aztertzea, bai eta prozesu hori lotzea ere, lan-giroan duen eraginarekin.
Amaierako gaitasun horrekin lotutako ebaluazio-irizpideak hauek dira:
· Motibazioari buruzko teoria nagusiak deskribatzea.
· Motibazioa definitzea eta lan-ingurunean zer-nolako garrantzia duen adieraztea.
· Lan-ingurunean aplika daitezkeen motibazio-teknikak identifikatzea.
· Lan-giroa zer den definitzea eta motibazioarekin lotzea.
4. Edukiak
KOMUNIKAZIOA ENPRESAN
· Talde bateko kideentzako eginkizunak adierazteko agiriak egitea.
· Helburu batzuk lortzeko ahozko jarraibideak komunikatzea.
· Komunikazio-motak.
· Ahozkoa/idatzizkoa.
· Formala/informala.
· Goranzkoa/beheranzkoa/horizontala.
· Komunikazio-prozesuen etapak.
· Igorleak, bidaltzaileak.
· Kanalak, mezuak.
· Hartzaileak, deskodetzaileak.
· Feedbacka.
· Komunikazioaren, kanalen eta bitartekoen sareak.
· Komunikazioaren zailtasunak/oztopoak.
· Distortsio-arkua.
· Iragazkiak.
· Pertsonak.
· Arrazionaltasun-kodea.
· Pertzepzioaren datuak manipulatzeko baliabideak.
· Estereotipoak.
· Halo-efektua.
· Proiekzioa.
· Itxaropenak.
· Pertzepzio selektiboa.
· Pertzepzio-defentsa.
· Portaerak eragiteko komunikazioa.
· Komunikazioa, hazkunde-iturria.
· Informazioaren kontrola. Informazioa, zuzendaritza-eginkizuna.
NEGOZIAZIOA
· Kontzeptua eta elementuak.
· Negoziazio-estrategiak.
· Eragiteko estiloak.
ARAZOAK KONPONTZEA ETA ERABAKIAK HARTZEA
· Lan-inguruneko harremanen ondorioz sorturiko gatazka-egoerak konpontzea.
· Arazoak konpontzeko prozesua.
· Enuntziatua.
· Espezifikazioa.
· Desadostasunak.
· Aldaketak.
· Hipotesiak, balizko kausak.
· Kausarik balizkoena.
· Erabakietan eragiten dituzten faktoreak.
· Gaiaren zailtasuna.
· Erabakian parte hartzen duten pertsonen jarrerak.
· Taldeetan erabakiak hartzeko metodo ohikoenak.
· Adostasuna.
· Gehiengoa.
· Erabakiak hartzeko prozesuen faseak.
· Enuntziatua.
· Helburuak: sailkapena.
· Aukerak bilatzea, ebaluazioa.
· Saiatze-hautaketa.
· Kontrako ondorioak, arriskuak.
· Probabilitatea, larritasuna.
· Azken hautaketa.
AGINTZEKO ESTILOAK.
· Zuzendaritza eta/edo lidergoa
· Definizioa.
· Agintearen eginkizuna.
· Zuzendaritza-estiloak.
· Laissez-faire.
· Paternalista.
· Burokratikoa.
· Autokratikoa.
· Demokratikoa.
· Lidergoari buruzko teoriak eta ikuspegiak.
· Gizon handiaren teoria.
· Ezaugarri pertsonalen teoria.
· Egoeraren araberako ikuspegia.
· Ikuspegi funtzionala.
· Ikuspegi enpirikoa.
· Etab.
· Egoeraren araberako lidergoari buruzko teoria (Paul Hersay).
LAN-TALDEEN zuzendaritza.
· Taldeen dinamizaziorako eta zuzendaritzarako teknikak aplikatzea.
· Bileren etapak.
· Bilera-motak.
· Taldeen dinamizaziorako eta zuzendaritzarako teknikak.
· Parte-hartzaileen ezaugarriak.
· Bilera prestatzea.
· Bilera egitea.
· Bileren arazoak.
MOTIBAZIOA LAN-INGURUNEAN
· Motibazioa: definizioa.
· Motibazioari buruzko teoria nagusiak.
· McGregor.
· Maslow.
· Stogdell.
· Herzberg.
· McClelland.
· Ekitatearen teoria.
· Etab.
· Motibazio-faktoreen diagnostikoa.
· Lorpenaren arrazoia.
· Kontrolaren lekune. 
5. Edukien sekuentziazioa eta denbora-banaketa 

Modulu honetako edukiak 65 ordutan irakatsiko dira, 32 aste eta erditan (asteko 2 ordu); beraz, ikasturtearen hiru hiruhilekoetan banatuko dira. 

	Edukia
	Iraupena
	Asteak

	I. MULTZOA 

GIZA FAKTOREA ENPRESAN
1., 2. eta 3. unitateak
	Hiruhileko bat 

21 ordu, gutxi gorabehera
	10

	II. MULTZOA: 

LANERAKO MOTIBAZIOA
III. MULTZOA: 

KOMUNIKAZIOA LAN-INGURUNEAN
4., 5. eta 6. unitateak
	Hiruhileko bat 

22 ordu, gutxi gorabehera
	10,5

	IV. MULTZOA: 

GATAZKEN NEGOZIAZIOA ETA KONPONKETA
8., 9. eta 10. unitateak
	Hiruhileko bat 

22 ordu, gutxi gorabehera
	10,5


6. Zehar-lerroen trataera
MORALERAKO ETA GIZALEGERAKO HEZKUNTZA
HELBURUAK
· Taldean kolektibo gisa integratzeko ahaleginak egitea.
· Enpresa-kulturan eta enpresaren gizarte-proiekzioan jarrera kritikoa eta lankidetzakoa balioestea, lanpostuan garatzeko eta inplikatzeko formatzat.
· Taldeko jardueretan, jarrera solidarioa, arduratsua eta konstruktiboa izatea, eta ezberdintasuna taldearentzat aberasgarria dela onartzea.
· Taldeko edo lan-taldeko pertsonen autonomia errespetatzea, eta gatazketan elkarrizketa erabiltzea, bizikidetza-foro zilegigoak eraikitzeko.
· Zuzendaritza-eginkizunak betetzean, objektiboki eta zintzo jokatzea, injustizia-egoerarik ez sortzeko.
· Elkarrizketan aritzea, eztabaidatzea edo usteak nahiz iritziak adieraztea, eta horietan guztietan norberaren azalpena arrazoitzea eta solaskidearekiko eta haren ikuspegiekiko errespetua adieraztea.
· Negoziazio-teknikekiko interesa adieraztea, talde bateko kideen artean sor daitezkeen desadostasunak bakean konpontzeko.
AUKERAKO EBALUAZIO-IRIZPIDEAK
Irakasleak ikasleei behatzea, haiek eskoletan zer jarrera adierazten dituzten identifikatzeko; ikasleekin eztabaidak egitea, beren balioei buruz zer iritzi duten jakiteko; eta eskoletan eginiko jardueren balorazioa egitea, behaturiko balioen arabera. Hauek dira balio positiboak: lan-taldeetan parte-hartze erreala izatea; irmotasuna adieraztea, kide guztiak integratze aldera; ikasleak bere burua ondo ezagutzea, taldean garatzeko eta parte hartzeko; nork bere erabakien erantzukizuna onartzeko gaitasuna izatea... 
OSASUNERAKO HEZKUNTZA.
HELBURUAK
· Lan-giro egokia eta lasaia sortze aldera —banakoen nahiz taldearen osasun mentalaren alde egiteko— lankidetzan aritzea eta parte-hartze aktiboa izatea.
· Pertsonekin harreman orekatuak ezartzea, errespetuan eta besteekiko interesean oinarrituak. Halaber, norberaren eta taldearen oreka emozionalaren alde egitea, estres-jarrerak indargabetuz.
AUKERAKO EBALUAZIO-IRIZPIDEA
Irakasleak adierazitako jarrera horiei behatzea eskoletan eta taldean eginiko jardueretan.
BAKERAKO HEZKUNTZA
HELBURUAK
· Jarrera burutsuak eta irekiak izatea norberaren iritziekin bat ez datozen jarrerekiko.
· Pertsonen arteko ezberdintasunen balioa defendatzea.
· Lan-harremanetan, norberaren eta besteen sinesmenekiko, ideologiekiko eta idiosinkrasiekiko jarrera kritikoa eta konstruktiboa izatearen garrantziaz ohartzea.
· Aurreiritziak eta inhibizioak gainditzea norberaren eta taldearen ekintzetan, eta norberaren agresibitatea bideratzea, guztien ongia sustatze aldera.
AUKERAKO EBALUAZIO-IRIZPIDEA
Irakasleak horrelako jarrerei behatzea eskoletan eta talde-lanean (lan-ingurunea simulatzeko esperientzietan) eginiko jardueretan. 

SEXU-BERDINTASUNAREN ALDEKO HEZKUNTZA
HELBURUAK
· Lan-inguruneko lan-taldean nahiz norberaren lanpostuan jarrera toleranteak eta ez-sexistak izatea.
· Lan-ingurunean sexu-arrazoiengatik izaten diren diskriminazio-elementuekiko jarrera kritikoa adieraztea.
AUKERAKO EBALUAZIO-IRIZPIDEA
Ikasleek adierazpen sexistei —ikasleen edozein ingurunetakoak, baina bereziki lan-ingurunekoak— buruz eginiko ekarpenen balorazioa egin dezake irakasleak. Era berean, sexu-arrazoiengatiko diskriminazio nabarmeneko egoera zehatzetan ikasleek zer jarrera kritiko adierazten dituzten identifika dezake irakasleak.















